OTHMAN PUTEH
Othman Puteh merupakan seorang penulis cerpen dan novel kanak-kanak dan remaja. Beliau dilahirkan pada 5 Januari 1944 di Kampung Kuala, Kuala Sungai Baru, Melaka dan meninggal dunia pada 19 Oktober 2003. 
	Othman Puteh berkahwin Timah Baba. Timah Baba merupakan penulis wanita Malaysia yang giat menghasilkan cerpen, sajak dan penulisan drama radio. Timah Baba telah menghasilkan antologi cerpen yang berjudul “Matanya Masih di Pintu”. Anak sulung Othman Puteh, Hizairi juga merupakan seorang penulis dan telah menghasilkan beberapa buah buku. 
	Othman Puteh mendapat pendidikan di Sekolah Melayu Kuala Sungai Baru, Melaka, St. Francis Institution, Melaka (1962), Maktab Perguruan Sultan Idris, Tanjong Malim, Perak (MPSI) (1963), Universiti Kebangsaan Malaysia, (1973-1977), berjaya memperoleh ijazah Sarjana Muda Persuratan dan beliau meneruskan pengajiannya di Jabatan Persuratan Melayu, Universiti Kebangsaan Malaysia (1978-1981) sehingga berjaya mendapat ijazah Sarjana Sastera dan ijazah Doktor Falsafahnya dalam tahun 1992. 

[bookmark: _GoBack] 	Othman Puteh menulis dengan penuh kesedaran dan keyakinan sewaktu berada di Maktab Perguruan Sultan Idris (MPSI). Di maktab inilah buat pertama kalinya beliau memenangi hadiah pertama untuk cerpen. Sejak tahun 1964, beliau telah memenangi beberapa peraduan menulis cerpen, antara yang terpenting ialah empat buah cerpennya memenangi hadiah RM100.00 anjuran surat khabar Berita Harian   hari Khamis. Sepanjang penglibatannya dalam bidang penulisan, beliau telah menghasilkan kira-kira 60 buah cerpen, dan sebahagian besarnya telah diterbitkan dalam empat buah kumpulan cerpen dan enam buah antologi cerpen. Antaranya ialah Rumah Baru (1979), Dunia Belum Berakhir (1980), Jabar Anak Nelayan (1981), Datangnya Macam Malaikat (1982), Matra, Tasik dan Laut (1984), Menunggu Ratu Adil (1984), Mimpi Paduka (1984), Dongeng Merdeka (1985), Anak Perahu Layar (1976),   Orang Buruan (1977), Bila Biduk Berlalu (1980) dan Permata di Limbahan (1980).  
	Banyak kritikan, ulasan atau soroton orang lain terhadap Othman Puteh. Soroton tersebut meliputi karya Othman Puteh ataupun dirinya sebagai sarjana atau aktivis sastera. Zakaria Ali, seorang pensyarah di Universiti Pendidikan Sultan Idris (UPSI), membuat ulasan tentang kumpulan cerpen Othman Puteh ini. Zakaria menulis dalam The New Straits Time (1998). Antara lain Zakaria menulis, “A teacher by training, Othman focuses on teachers, the communities in which they work, farmer, fisherman, government employees, love, marriage, birth, poverty, ignorance. He also deals with infidelity, the problems of being honest and family fends, over pusaka land. His shortest piece is about the dilemma of an unqualified teacher who elopes with a girl, a common there in the 1960, steeped as writes were them in the sosial concern of ASAS 50. Othman Puteh keeps a tight focus on the things he writes, using only the most minimal embellishment. This, the stories elicit the reader’s empathy”. 
	Rahman Shaari,seorang sarjana sastera dan penyair tanah air dalam artikelnya yang berjudul “Othman Puteh: Raja Sastera Remaja” (Dewan Sastera, 1998) menyatakan, “Othman Puteh yakin dengan bidang sastera remajanya. Terdapat pandangan bahawa sastera remaja tidak serius, tetapi Othman Puteh menolak ke tepi pandangan sedemikian. Sesiapa yang berfikir panjang tentang hal ini, saya kira akan tiba pada kesimpulan bahawa sastera remaja amat perlu untuk pendidikan. Othman Puteh ialah raja sastera remaja”. 

